
Ո Ր Ո Շ ՈՒ Մ
 
N _________- Ա
 
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ ԵՎ ԳՆՄԱՆ ԸՆԹԱՑԱԿԱՐԳ ԿԱԶՄԱԿԵՐՊԵԼՈՒ ԹՈՒՅԼՏՎՈՒԹՅԱՆ  ՄԱՍԻՆ
 
Հիմք ընդունելով Հայաստանի Հանրապետության քաղաքացիական օրենսգրքի 685-րդ, 688-րդ հոդվածները և Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ hաստատված կարգի 3-րդ կետը` Հայաստանի Հանրապետության կառավարությունը որոշում է.
1. [bookmark: _GoBack]Թույլատրել Հայաստանի Հանրապետության ոստիկանությանը Ճաշարանային սննդի մատուցման ծառայությունների (այսուհետ՝ Ծառայություն)  գնման գործընթացը կազմակերպել փակ նպատակային մրցույթով՝ երկու փուլով:
2. Հայաստանի Հանրապետության ոստիկանությանը հանձնված գույքը` ք. Երևան, Դավթաշեն 2-րդ թաղամաս 62/26՝ ընդհանուր 498 ք.մ. (վկայական N 20052020-01-0182), ք. Երևան, Ծովակալ Իսակովի 25՝ ընդհանուր 670.9 ք.մ. (վկայական N 16032020-01-0091),  հասցեներում գտնվող տարածքները, 5 տարի ժամկետով անհատույց օգտագործման իրավունքով հանձնել սույն որոշման 1-ին կետով նախատեսված Ծառայության գնման ընթացակարգի արդյունքում հաղթող ճանաչված կազմակերպությանը (այսուհետ՝ Կազմակերպություն)։
3. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին` սույն որոշման 1-ին կետով նախատեսված գնման ընթացակարգի արդյունքում կնքված պայմանագիրը Հայաստանի Հանրապետության ոստիկանության կողմից Պետական գույքի կառավարման կոմիտեին տրամադրելուց և ուժի մեջ մտնելուց հետո, երկամսյա ժամկետում Կազմակերպության հետ կնքել անհատույց օգտագործման մասին պայմանագրեր` սահմանելով, որ պայմանագրերի նոտարական վավերացումները և պայմանագրերից ծագող իրավունքների պետական գրանցման հետ կապված ծախսերը ենթակա են իրականացման Կազմակերպության միջոցների հաշվին:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ								                 Ն.ՓԱՇԻՆՅԱՆ

      «____»______ 2020թ.
ք. Երևան

























                                                                                                                                                                                                                                                   
Հիմնավորում
«Անհատույց օգտագործման իրավունքով տարածք տրամադրելու և գնման ընթացակարգ կազմակերպելու թույլտվության  մասին» ՀՀ կառավարության որոշման նախագծի վերաբերյալ

1.  Անհրաժեշտությունը   
	«Անհատույց օգտագործման իրավունքով տարածք տրամադրելու և փակ նպատակային ընթացակարգով գնման ընթացակարգ կազմակերպելու թույլտվության  մասին» ՀՀ կառավարության որոշման ընդունումը պայմանավորված է ՀՀ ոստիկանության զորքերի ենթակայության ներքո գտնվող զորամասերի սննդի կազմակերպման արդյունավետության բարձրացման անհրաժեշտությամբ:

2. Ընթացիկ իրավիճակը և խնդիրները 
Ներկայումս սննդի կազմակերպման գործող ձևաչափի պարագայում հաճախակի են դարձել խնդիրները, որոնք պայմանավորված են սննդի կազմակերպման գործընթացը բազմաթիվ օղակների բաժանված լինելու հանգամանքով: Մասնավորապես՝ ոստիկանության զորքերը կազմակերպում է սննդամթերքի առանձին տեսակների գնման գործընթացներ, որոնց մի մասը չեն կայանում, կնքված պայմանագրերը հաճախ միակողմանի լուծվում են պայմանագրային պարտավորությունները չկատարելու հիմքով և այլն: Արդյունքում խաթարվում է այս կամ այն սննդամթերքի մատակարարման գործընթացը և սննդի պատրաստման ժամանակ ստիպված այդ սննդամթերքը փոխարինվում է այլ սննդամթերքով, ինչը սակայն երբեմն արժանանում է ոչ դրական արձագանքի: Խնդիրներ են առաջանում նաև սննդի պատրաստման գործընթացում՝ կապված ձեռք բերվող սննդամթերքի և պատրաստվող սննդի որակի հետ: Մեկ այլ խնդիր է նաև ոստիկանության զորքերի ձեռք բերված սննդամթերքի ընդունման և բաշխման շղթան՝ իր բազմաթիվ կոռուպցիոն ռիսկերով:

3. Կարգավորման նպատակը և բնույթը
Որպես խնդրի ճիշտ լուծում, ուսումնասիրելով նաև տվյալ ոլորտում Հայաստանի Հանրապետության պաշտպանության նախարարության դրական փորձը, նախատեսվում է կոնսոլիդացնել նշված առանձին օղակները, որը հնարավոր է միայն պարենավորման կազմակերպումը մասնավոր անձին պատվիրակելու միջոցով: 
Նախագծի ընդունման նպատակն է զինծառայողների սննդի պատշաճ ապահովումն ինչպես ՀՀ ոստիկանության զորքերի զորամասերի ճաշարաններում, այնպես էլ ՀՀ տարածաշրջանում զորավարժությունների և երթերի ընթացքում, ինչպես նաև զանգվածային միջոցառումների վայրերում:
Հարկ է նշել նաև, որ անհրաժեշտ  ֆինանսական միջոցները նախատեսվելու են մրցույթի արդյունքում  ձևավորված՝ նախընտրելի  տեխնիկական բնութագրի և գնման գնի  հիման վրա, ոստիկանության ընդհանուր հատկացումների հաշվին, միաժամանակ գնումների պլանում կատարելով նաև համապատասխան լրացում։

4. Նախագծի մշակման գործընթացում ներգրավված ինստիտուտները և անձինք
Նախագիծը նախապատրաստվել է ՀՀ ոստիկանության կողմից:

5. Ակնկալվող արդյունքը
Կբարելավվի Ոստիկանության զորքերի ծառայողների սննդի կազմակերպման հարցը:


									          ՀՀ ՈՍՏԻԿԱՆՈՒԹՅՈՒՆ





ՏԵՂԵԿԱՆՔ
«Անհատույց օգտագործման իրավունքով տարածք տրամադրելու և փակ նպատակային ընթացակարգով գնման ընթացակարգ կազմակերպելու թույլտվության մասին»
 ՀՀ կառավարության որոշման նախագծի ընդունմամբ այլ նորմատիվ իրավական ակտերի ընդունման անհրաժեշտության մասին 

«Անհատույց օգտագործման իրավունքով տարածք տրամադրելու և փակ նպատակային ընթացակարգով գնման ընթացակարգ կազմակերպելու թույլտվության մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանա: 


ՏԵՂԵԿԱՆՔ
«Անհատույց օգտագործման իրավունքով տարածք տրամադրելու և փակ նպատակային ընթացակարգով գնման ընթացակարգ կազմակերպելու թույլտվության մասին»
 ՀՀ կառավարության որոշման նախագծի ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին


«Անհատույց օգտագործման իրավունքով տարածք տրամադրելու և փակ նպատակային ընթացակարգով գնման ընթացակարգ կազմակերպելու թույլտվության մասին» ՀՀ կառավարության որոշման նախագծի ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ


